「ERB名人堂」試讀試工真人SHOW
第三集：名人Back to School 2
螢幕蓋字：
「ERB名人堂」試讀試工真人SHOW
鄭裕玲：花店助理
梁永祥：健身指導員
螢幕蓋字：
第三集：名人Back to School 2
演藝界知名人士鄭裕玲
鄭裕玲在花店接受訪問。

鄭：今日，我會跟杜Sir呢，嚟到呢間花店，就學吓插花嘅。因為我知道，ERB就係有呢啲課程啦，咁課程嘅內容非常之實用。花店助理嘅工作呢，我就未做過，不過呢，我諗都相當之困難，因為呢，你要知道有幾多類型嘅花啦，品種係乜嘢呢？呢個花係咩意思呀？有啲花語㗎嘛，係咪？點樣插法，點樣送俾人，咁都未必係一一認識㗎喎，咁所以呢個真係一個好考技巧呢，亦都要去學嘅一樣學問嚟嘅。我相信杜Sir係一個非常之好嘅導師嚟嘅，佢一定會教識我好多嘢。

螢幕蓋字：
ERB「花店實務及花藝設計助理基礎證書」課程導師杜鴻文(杜Sir)

杜Sir在花店接受訪問。

杜：如果學咗呢，佢可以嘗試…有興趣㗎啦，咁可以係搵啲花店嘅助理去做吓啦，即係充實咗自己先，咁當佢有咁上下個技術喇、有經驗喇，好多人都會出嚟搞吓花店，甚至乎依家好興一啲網上花店，喺個網頁上面介紹吓自己呀，做吓啲order（訂單）都得嘅，好多例子都有啲成功㗎。
螢幕蓋字：
Back to School‧花藝知識

杜Sir帶鄭裕玲參觀花店。

杜：首先參觀吓我哋間花店先。
鄭：係。
杜：好啦，呢一part（部分）係我哋一啲細小嘅盆栽啦。嗱，會有啲觀葉類嘅。    

鄭：觀葉。

杜：亦都有啲針類嘅。    

鄭：針類。

杜：有時啲高嘅樓底呢，我哋會用一啲綠色嘅植物流番落嚟，美化呢個樓底嘅，好似呢度有嘅串串松就係啦。

鄭：哦，咁又係啊，即係個樓底唔會覺得佢咁高，有啲飾物係度。

杜：係啊，裝飾吓。

杜Sir向鄭裕玲介紹不同類型的花。

杜：學插花呢，起碼要了解花嘅形態先。

鄭：係。

杜：咁花係有4種形態，第1種係線條嘅形，好似呢一個馬蹄蘭咁樣。
鄭：係。

杜：佢有一條好長嘅莖，好明顯呢有個線條係度嘅。
鄭：嗯。
杜：咁我哋插花，有時係高嘅地方，就會用線條嘅花。
鄭：嗯。

杜：第2類呢，你睇吓呢個玫瑰啦。 

鄭：嗯。

杜：佢係一個塊狀嘅花嚟嘅。

鄭：啊。

杜：佢就有個圓形嘅花頭啦，有密集嘅花瓣。
鄭：係。    

杜：鬱金香呀，呢啲都係塊狀嘅花嚟。

鄭：係。  

杜：第3類呢，其實係一啲「填充花」，咁我哋用嚟填補空間嘅，好多時就係好多細小嘅花朵聚埋一齊嘅，包括後面呢個棗花，都係嘅。

杜：第4樣嘅花材就係一個特殊花形嘅花。  

鄭：嗯。

杜：咁包括呢個掌啦，包括呢個繡球呀，咁所以呢，我哋認識咗咁多花形嘅花之後呢，我哋要點樣去設計一個花，同埋買咩花去配合番。

螢幕蓋字：
僱員再培訓局主席梁永祥博士, SBS, JP

梁永祥在課室接受訪問。

梁：街頭健身呢樣嘢呢，我就冇乜點接觸過喇，應該都係呢，係就地取材，利用一啲公園見到嘅設施，去幫助運動嘅啫，呢個係我嘅概念囉；因為工作繁忙，冇好多時間去繼續做運動，咁依家做嘅呢，都係嗰啲「維生」嘅運動㗎啫，即係維持生命嘅運動。我梗係希望Jackie老師會教得我，成為一個稱職嘅街頭健身教練啦，除咗我可以幫人之外呢，對我自己都有用㗎。

螢幕蓋字：
ERB「街頭健身及體適能教練證書」課程導師蔡冰姿(Jackie)

Jackie接受訪問。

Jackie：其實我哋畢業咗嘅同學呢，大部分都會做一啲嘅教練，包括健身指導員啦、健身教練啦，佢可以做長者嘅教練啦，教幼兒體適能，甚至係有同學呢，畢咗業係做球類嘅教練都有㗎。

螢幕蓋字：
Back to School‧健體理論

梁永祥和3位同學在課室聆聽Jackie講課。

Jackie：今日呢，我哋就講下體適能嘅定義，因為嚟緊你哋就會做健身指導員啦。體適能嘅定義就有5大元素啦…做運動嘅裝備應該係點樣呢？

梁：舒適啦，可以適宜做一啲伸展嘅動作啦，做得嚟舒服啲。
Jackie：做運動之前你又會做啲咩呢？ 

女學員：我都係睇吓有冇靚仔先囉，咁跟住然後都會熱身先嘅，因為可以減低個受傷機會。
Jackie：非常之好呀。
螢幕蓋字：
Back to School‧花束設計

杜Sir和鄭裕玲站在工作枱前，枱上擺滿各樣花材和工具。

杜：螺旋式綑綁嘅3個條件，第1個條件就係個方向，我哋個斜位係順一個方向嘅，我哋通常搾係點搾？可以咁樣搾。

鄭：係。

杜：第2個條件，搵一個最窄嘅位嚟做綑綁點；第3個條件就係個花腳要乾淨。 

鄭：係。

鄭裕玲手握花材，嘗試螺旋式綑綁法。

鄭：跟住呢個方向順去。   

杜：係喇，無錯喇。

鄭：順去。
杜：嗱，我哋向呢面喎，記住隻腳，係喇。
鄭：咦，咁我整整吓都好似幾靚咁樣喎。
杜：可以喇。

鄭：係咩？加多少少啦。

杜：係啦，你真係好聰明，係喇，加多少少。
螢幕蓋字：
Back to School‧街頭訓練

ERB「街頭健身及體適能教練證書」課程導師樊銘恩(樊Sir)

梁永祥在地上的軟墊練習，樊Sir和助理在旁講解和輔助。
樊：梁同學好呀，今日我哋會教你做一個掌上壓嘅姿勢，一個平板嘅支撐，咁呢我哋就唔係教你點樣去練嘅，因為你自己已經練好咗喇，我係教你點樣去教其他學員。

樊Sir指導梁永祥如何教另一位學員做出平板支撐動作。
樊：都留意控制住佢個pat pat（屁股）唔好兩邊搖擺，每一下掂嘅時候盡量平穩，提佢個pat pat（屁股）加少少力，同埋提埋佢視線嗰個角度呢，可以斜前方望。

螢幕蓋字：
Back to School‧綑綁花束

杜Sir和鄭裕玲站在工作枱前，杜Sir示範綑綁花束。
杜：咁嗱，麻繩首先要製造一個圈出嚟先。 

鄭：係。 

杜：我哋會擺落個手指公嘅位置，睇唔睇到？  

鄭：睇到。  

杜：向自己方向，雖然有少少困難，兜過嚟，一定要踏到呢個圈，你就索一索。

鄭：索一索…呢個好難喎，因為你兩隻手喎，呢個花又唔可以揼低喎。

鄭裕玲嘗試綑綁花束。

杜：係喇，好聰明呀，你做到喇喎。 

鄭：整多下。   

杜：最後呢下，好喇好喇，最後我哋穿過呢個圈先。 

鄭：穿過個圈。

杜：拉一拉，你會見到佢係咪索實咗喇？ 

鄭：係喎。 

杜：好啦，唔駛啦，拉兩下之後呢，好喇，OK。嗱，成個都可以拎得起嘅。 

鄭：OK。 

螢幕蓋字：
Back to School‧器械訓練

Jackie、梁永祥和另一位學員在健身室裡，學員模擬使用器械訓練。

Jackie：作為導師呢，可以提一提或者做個示範俾佢，啱啱轉彎位，握隻手咁樣啦，問佢「係咪都好舒服呀咁樣拉？」

梁：OK，舒唔舒服呀咁樣嘅位置？

Jackie：應該都OK嘛。

學員：舒服，OK。

梁：OK，好，繼續做，用力嘅時候就呼氣。 

梁永祥試做其他健身器械。

Jackie：我哋作為指導員呢， 要提一提佢呢，先做咗個感覺先；做吓talk test（說話測試），睇吓佢會唔會好辛苦啦，留意佢嘅面容面口啦，係咪仲好似你咁可以保持笑容啦，做得非常之好呀。 

螢幕蓋字：
Back to School‧修剪花莖

鄭裕玲手拿著花束，學習修剪花莖。

杜：度個長度，一個拳頭，兩個拳頭。

鄭：咁就當呢度啦。  

杜：係喇。

鄭：阿Sir，個問題係呢，我係左撓嘅。

杜：哎呀，你左撓㗎？ 

鄭：係呀。

二人互換位置。

鄭：剪一枝，定一定個位，都要俾力㗎喎。

杜：係呀，因為裏面有啲…譬如嗰個棗花啲木質較多。

鄭：可以嘛？齊唔齊呀？

杜：OK喇，正常呢，棟咗喺枱面就會靚㗎啦，係咪呀？

鄭：係喎。

杜：我哋就係咁樣完成一紮螺旋式嘅花束，OK。

螢幕蓋字：
Back to School‧課堂後感

鄭：我今日上完呢個課程呢，就發覺做一個花店嘅助理真係好唔簡單嘅，一嚟到就要識晒所有花嘅品種啦，仲有啲草嘅品種啦，又要答到客人嘅詢問啦，又要學埋display（陳設）啦，點樣整一束花啦，有陣時仲要出埋街送貨添，真係少啲留心、勤力都唔得，就好似我平時做司儀咁樣，要一眼關七。

螢幕蓋字：
Back to School‧課堂後感

梁：就有機會呢，有個教練去教我點樣去幫人，我就真係了解到原來有好多細節嘅嘢呢，我哋平時做運動係冇關注到嘅，每一個動作嘅要求，暸解係深入咗，適量嘅運動永遠都係有少少挑戰性，完全唔辛苦嘅呢，就即係冇運動過，對我嚟講，今日仲可以處理。 
鄭：我覺得ERB真係可以好切合到呢，一個學生去學嗰個課程嘅實用，喺個環境當中呢，如果你真係出去受聘嘅時候呢，亦都好容易就可以融入嗰個工作環境。

梁：我覺得啲導師係非常之專業，好細心，每一個細節呢，佢都提點到我點樣關注我嘅學員。

鄭：ERB依家服務嘅對象就係15歲或以上嘅人士啦，咁只要你有副學位或以下嘅教育程度呢，都可以參與嘅。

梁：ERB嘅課程呢，有700個選擇，涵蓋28個行業，行行都有得讀，想入行而唔知點做嘅同學呢，通過我哋ERB嘅課程呢，搵到入門嘅途徑，協助佢哋搵工，投身就業市場。

鄭：依家佢服務緊嘅對象，有250萬嘅香港市民㗎。

螢幕蓋字：

鄭裕玲：花店助理

梁永祥：健身指導員
鄭和梁：想繼續睇我哋4個真人SHOW，就留意 “My ERB” Facebook專頁啦。
螢幕蓋字︰

「ERB名人堂」試讀試工真人SHOW

行行有得讀 行行出狀元

僱員再培訓局
職場發力︰商業電台

